
U drugoj polovini novembra nastavljene su aktivnosti u vezi s implementacijom registra cijena nekretnina
te je 13. 11. 2017. godine u Tuzli održana obuka za Grad Tuzlu i Općinu Živinice, dok je 17. 11. 2017.
godine u prostorijama Općine Tomislavgrad nastavljena obuka za predstavnike iz općina Tomislavgrad,
Posušje i Kupres. Također, 20. 11. 2017. godine u prostorijama Općine Gradačac održana je obuka za
predstavnike općina Gradačac, Gračanica, Doboj-Istok i Doboj-Jug, dok je 21. 11. 2017. godine održana
obuka za predstavnike Općine Visoko. Sastancima su prisustvovali predstavnici općina, odnosno članovi
Komisije za procjenu vrijednosti nekretnina i predstavnici Porezne uprave Federacije BiH.

Predstavljene su koristi registra cijena nekretnina, kao i rezultati dosadašnje implementacije. Također,
prisutnima je prezentirana aplikacija te objašnjeno kako se prikupljaju podaci pomoću zapisnika, nakon
čega je izvršena obuka unosa podataka u aplikaciju registra cijena nekretnina. Na sastancima su
dogovorene i sljedeće aktivnosti, koje podrazumijevaju pripremnu fazu i početak uspostavljanja registra
cijena nekretnina u navedenim općinama.

